
OLTINGUGURT KOLCHEDANLARINING TARKIBI VA TURLARI

Oltingugurt kolchedanining asosiy tarkibiy qismi 53,5% S va 46,5% Fe
bo‘lgan temir disulfid FeS; dan iboratdir. Tabiiy oltingugurt kolchedani tarkibida
FeS, dan tashqgari mis, rux, qo‘rg‘oshin, mishyak, nikel, kobalt, selen, vismut,
tellur, kadmiy birikmalari, kalsiy va magniy karbonatlari va sulfatlari, oz
miqdorda oltin va kumush kabi qo‘shimchalar bo‘ladi. Shuning uchun sulfat
kislota ishlab chiqarishda ishlatiladigan kolchedan tarkibidagi oltingugurt
miqdori katta chegarada — 30 dan 52% gacha o‘zgarib turadi.

Oltingugurtli kolchedan — sarg‘ish yoki sarg‘ish-kulrang tusli mineral bo‘lib,
uning zichliga gariyib 5 g/sm?® ga teng. Bo‘lakchalarining kattaligi va kolchedan
naviga garab uning to‘kilish massasi (og‘irligi) 2200 dan 2400 kg/m* gachani
tashkil giladi.

Kolchedan konlari Mustaqil hamdo‘stlik mamlakatlarida (MDH),
Ispaniyada, Yaponiyada, Kanadada, Portugaliyada, Italiyada, Norve- giyada va
boshqa mamlakatlarda mavjud.Qazib olinadigan kolchedan sulfat kislota
zavodlariga 50-400 mm li bo‘lakchalar holatida keltiriladi.

Kolchedanda eng ko‘p uchraydigan qo‘shimcha mis hisoblanadi.
Tarkibidagi mis miqdori 1% dan ko*p bo‘lgan kolchedan misli kolchedan bo‘lib,
undan mis olish uchun xomashyo sifatida foydalanish magsadga
muvofigdir Ammo misga kambag‘al bo‘lgan kolchedandan mis suyuqlantirish
zavodlarida to‘g‘ridvn-to‘g‘ri foydalanish maqsadga muvofiq emas, shuning
uchun uni flotatsiyalash yo‘li bilan boyitiladi. Flotatsiyalashda mis bilan
birgalikda boshga gimmatbaho metallar (rux,qo‘rg‘oshin, kumush, oltin va
xokazo) ruda konsentratlari va flotatsiyalangan kolchedan ajratib olinadi.

Flotatsiyalangan kolchedandagi oltingugurt miqdori 32 dan 40% gacha

bo‘ladi.Bu kolchedanni ikkilamchi flotatsiyalash natijasida bekorchi jinslar

ajratiladi va tarkibida 45-50% S bo‘lgan pirit konsentrati olinadi.Rudalarni
boyitish jarayoni takomillashishi bo‘yicha tarkibida qgimmatbaho qo‘shimchalar
oz darajada bo‘lishiga garamay xomashyoni flotatsiyalash eng maqbul
qisoblanadi.Shuning uchun flotatsiyalanadigan kolchedan rudasining ulushi
muntazam ortib bormoqda.Buni sulfat kislota zavodlarida kolchedan rudasidan
to‘g‘ridan-to‘g‘ri foydalanishning nisbiy ulushi kamayib borayotganligi bilan
izohlash mumkin.

Yuqort namligi bo‘lgan flotatsiyalangan kolchedan sulfat kislota
zavodlariga keltirishda va omborlarda qotib qoladi.Bu esa uni vagonlardan
tushirish va keyingi bosqichda pechda kuydirish uchun uzatishda katta
qiyinchiliklar keltirib chigaradi.Bundan tashqari qotib qolgan kolchedan
bo‘lakchalarining  muallaqg  holatdagi  yonishi  kuydirish  jarayonida
yomonlashadi.Shuning uchun flotatsiyalangan kolchedanni iste’molchiga
berishdan oldin o‘txona gazlari bilan qizdiriladigan barabanli quritgichlarda
quritiladi.Davlat standartlari talablariga muvofiq iste’molga jo‘natiladigan
flotatsiyalangan kolchedandagi namlik kuzgi - qishgi mavsumda 4,5% dan
ortmasligi talab etiladi. Kolchedanni tashqi atmosfera havosining namligidan
muhofaza qilish maqsadida quruq kolchedan saqlanadigan omborlarning iloji
boricha germetikligi ta’minlanadi.

Toshko‘mir konlarida ham ma’lum miqdordagi oltingugurt kolchedanlari
uchraydi.Qo‘lda ajratib olish va maydash orqali kolchedanning 80% gacha ajratib
olishga erishiladi.Bunday kolchedan tarkibida 15% gacha uglerod bo‘ladi va
shuning uchun uni ko‘mirli kolchedan deyiladi.Tarkibida ko‘p miqgdordagi (33-
42%) oltingugurt tutishiga garamay, ko‘mirli kolchedan xattoki zamonaviy
mexanik pechlarda ham kuydirilmaydi, chunki uning intensiv yonishi natijasida
harorat keskin ortib ketadi va pechning tezda ishdan chiqishiga olib
keladi.Bundan tashqari bunday kolchedandagi ko‘mirning yonishiga ortigcha
miqdordagi kislorod sarflanadi, buning natijasida kuyundi gazi tarkibidagi SO,
va O, konsentratsiyasi keskin pasayadi. Bu esa sulfitli gazlarni keyingi

bosqichlarda sulfat kislotasiga qayta ishlash jarayonlarini qiyinlashtiradi.

Uglerod miqdorini kamaytirish uchun ko‘mirli kolchedan boyitiladi. Buning
uchun maydalangan kolchedan maxsus yuvish vannalariga uzatiladi,u yerda
yengil ko‘mir zarrachalari suv bilan yuviladi. Boyitilgan ko‘mirli kolchedandagi
uglerod miqdori 3-6% dan ortmaydi.Ko‘mirli kolchedan kuydirilganda SO, bilan
bir paytda oz miqdordagi vodorod sulfid,uglerod sulfid, uglerod sulfoksid va
elementar oltingugurt ham hosil bo‘ladi.Kolchedanni kuydirish jarayonida
kislorod bilan boyitilgan havo ishlatish yo‘li bilan bunday qo‘shimchalar
miqdorini keskin kamaytirishga erishiladi. Bu qo‘shimchalar sulfat kislota ishlab

chiqarishning kontaktli va minorali jarayonlariga sezilarli ta’sir ko‘rsatmaydi.

